
[᭕᭗ 57B]

᭕᭗

ᬢᬸᬲᭂᬗ᭄ᬓᬬᬂ᭞ᬤ᭄ᬯᬦᬶᬂᬤᬗᬦ᭄ᬢᬦ᭄ᬲᬶᬦᬶᬧᬶ᭞ᬧᬓᬃᬬ᭄ᬬᬦ᭄ᬳᬶᬤᬾᬯ᭞ᬳᬲᬮ᭄ᬳᬦᬭᬶᬂᬪᬹᬫᬶ᭟᭓᭗᭟ᬲᬲᭀᬭᬶᬂᬮᬗᬶᬢ᭄ᬲᬶᬦᬗ᭄ᬕᬭᬶᬂᬩᬸᬢᬮ᭞ᬳᬦ᭄ᬥᭂᬮᬦᬧᬝᬶᬓ᭄ᬳᬚᬶ᭞ᬬᬦ᭄ᬤᬸᬭᬸᬂᬢ᭄ᬮᬲᬺᬫ᭄ᬧᬓ᭄᭞ᬳᬲ᭄ᬢᬓᬶᬭᬶᬫ᭄ᬯᬂᬓᬦᬦ᭄᭞ᬢᬶᬢ᭄ᬬᬂ

ᬩᭀᬬᬧᬘᬂᬕᬶᬗ᭄ᬲᬶᬃ᭞ᬫᬧᬹᬡ᭄ᬬᬚᬷᬯ᭞ᬳᬦᬭᬶᬂᬚᭂᬂᬰ᭄ᬭᬶᬪᬸᬧᬢᬶ᭟᭓᭘᭟ᬮᬶᬦ᭄ᬢᬂᬲᬸᬓᬬᬓ᭄ᬱᬾᬦ᭄ᬤ᭄ᬭᬯᬳᬸᬫᬫ᭄ᬬᬃᬱ᭞ᬢᬸᬫ᭄ᬥᬸᬦ᭄ᬗᬫᬭᬦᬶᬦ᭄᭞ᬲᬓᬶᬂᬧ᭄ᬮᬗ᭄ᬓᬵᬭᬹᬓ᭄ᬫ᭞ᬢᬸᬮᬓᬾᬧᬂᬓᬢᭂᬧᬓ᭄᭞ᬳᬳᬄᬲᬬᬄᬓᬶᬧᬢᬶᬄ᭞ᬧᬸᬢᬸ

ᬲ᭄ᬧᬗᬚ᭄ᬬᬦ᭄᭞ᬳᬾᬗ᭄ᬕᬮ᭄ᬢᬸᬮᬸᬂᬕ᭄ᬮᬄᬚᬦᬶ᭟᭓᭙᭟ᬳᬸᬮᬶᬂᬥᬗᬸᬚᬕᬢ᭄ᬤᬶᬦᬶᬦᭀᬭᬓᬾᬯ᭄ᬭᬦ᭄᭞ᬲᬭᬵᬚᬓᬃᬬ᭄ᬬᬦᬾᬲᬸᬮᬶᬢ᭄᭞ᬫᬭᬧᬢᬶᬄᬧᬂᬫ᭄ᬮᬄ᭞ᬳᬶᬧᬢᬶᬄᬫᬵᬢᬹᬃᬲᭂᬫ᭄ᬩᬄ᭞ᬳᬶᬗ᭄ᬕᬶᬄᬲᬦ᭄ᬥᬶᬓᬦ᭄ᬲᬗᬚᬶ᭞ᬭᬭᬶᬲ᭄ᬫᬫᬃᬕ᭄ᬕᬵ᭞

ᬧᬭᬋᬫᬦ᭄ᬩᬸᬩᬃᬲᬫᬶ᭟᭔᭐᭟ᬦ᭄ᬤᬄᬢᬸᬘᬧᬦ᭄ᬢᬸᬮᬓᬾᬧᬂᬫᬭᬶᬂᬫᬃᬕ᭄ᬕ᭞ᬫᬗ᭄ᬮᬬᬂᬮᬫ᭄ᬧᬳᬾᬕ᭄ᬮᬶᬲ᭄᭞ᬫᬭᬶᬫᬵᬯᬦ᭄ᬮᭂᬫᬄ᭞ᬳᬫᬢᭂᬓ᭄ᬚᬧᬫᬦ᭄ᬢ᭄ᬭ᭞ᬳᬚᬶᬘ᭄ᬬᬸᬫᬾᬬᬢᬦ᭄ᬫᬭᬶ᭞ᬲᬃᬯ᭄ᬯᬶᬫᬗᬸᬗᬲ᭄᭞ᬗᭂᬢᬸᬢ᭄ᬓᭂᬧᭂᬳᬦ᭄ᬳᬗᬶ

[᭕᭘ 58A]

᭕᭘

ᬦ᭄᭟᭔᭑᭟ᬦᬸᬮ᭄ᬬᬯᬾᬦ᭄ᬢᭂᬦ᭄ᬳᬫ᭄ᬩᬸᬲᬦᬾᬫᬪᬷᬦᬬᬦ᭄᭞ᬲᬓᬶᬂᬧᬹᬃᬯ᭄ᬯᬫᬗᬶᬮᬶᬲ᭄᭞ᬳᬫ᭄ᬧᭂᬳᬂᬫᬵᬭᬸᬣ᭞ᬳᬸᬢᬸᬲᬦ᭄ᬗᭂᬢᬸᬢ᭄ᬗᭂᬮᬶᬲᬂ᭞ᬫᬫᬸᬮᬶᬗᬂᬓᬦᬦ᭄ᬓᬾᬭᬶ᭞ᬗ᭄ᬭᬲᬓ᭄ᬭᬶᬂᬳᬮᬲ᭄᭞ᬢ᭄ᬥᬸᬦ᭄ᬧᬗ᭄ᬓᬸᬂᬫᬸᬗ᭄ᬕᬄᬕᬶᬭᬶ᭟᭔᭒᭟ᬢᬦ᭄ᬫᬭᬶᬫᬲ᭄ᬭᬶᬂ

ᬯᬦᬫᬸᬦ᭄ᬤᬸᬓ᭄ᬳᬮᬲ᭄᭞ᬭᬶᬂᬧᬗ᭄ᬓᬸᬂᬭᬾᬚᬾᬂᬢᬺᬩᬶᬲ᭄᭞ᬫᬳᬶᬤᭂᬃᬭᬶᬂᬓᬦᬦ᭞ᬢᬸᬮᬓᬾᬧᬂᬓᬩ᭄ᬭᬳ᭄ᬫᬦ᭄ᬢ᭄ᬬᬦ᭄᭞ᬓ᭄ᬭᭀᬥᬫᬸᬦ᭄ᬢᬩ᭄ᬮ᭄ᬯᬶᬃᬳᬕ᭄ᬦᬶ᭞ᬳᬮᬶᬗ᭄ᬲᬾᬪᬯ᭞ᬫᬦᬤᬶᬭᬲᬾᬳᬤ᭄ᬫᬶᬢ᭄᭟᭔᭓᭟ᬫᬳᬶᬍᬳᬦ᭄ᬭᬭᬶᬲ᭄ᬫᬶᬚᬶᬮ᭄ᬭᬶᬂᬚ

ᬗ᭄ᬕᬮ᭞ᬯ᭄ᬬᬃᬚᬫ᭄ᬩᬢ᭄ᬢᬦ᭄ᬲᬶᬦᬶᬧᬶ᭞ᬫᬭᬸᬣᬦᬾᬢ᭄ᬓ᭞ᬫ᭄ᬯᬢ᭄ᬳᬫ᭄ᬩᬸᬭᬶᬂᬉᬢᬭ᭞ᬳᬸᬢᬸᬲᬦ᭄ᬗᭂᬢᬸᬢ᭄ᬲᬤᬕ᭄ᬮᬶᬲ᭄᭞ᬦᬫ᭄ᬧᬶᬤᬲ᭄ᬮᭂᬫᬄ᭞ᬭᬶᬂᬉᬤ᭄ᬬᬦᬫᬗ᭄ᬭᬜ᭄ᬚᬶᬂ᭟᭔᭔᭟ᬭᬤᬾᬦ᭄ᬤᬾᬯᬶᬲ᭄ᬬᬂᬭᬢ᭄ᬭᬶᬳᬶᬤᬳᬶᬭᬶᬓ᭞ᬢᬦ᭄ᬫᬭᬶᬗᬭᬶᬳᬭᬶᬄ᭞ᬮ

ᬦ᭄ᬳᬶᬜᬢᬢᬶᬕ᭞ᬳᬦᬫ᭄ᬩᬢ᭄ᬫᬦ᭄ᬤᬩᬕ᭄ᬬ᭞ᬳᬸᬢᬸᬲᬦ᭄ᬦᭂᬲᭂᬓ᭄ᬦᭀᬭᬍᬧᬶᬄ᭞ᬗᬯᬲ᭄ᬧᬤᬬᬂ᭞ᬭᬶᬂᬭᬹᬧᬫ᭄ᬯᬂᬧᬗᬺᬫᬶᬄ᭟᭔᭕᭟ᬘᬢᬸᬃᬫᬶᬓᬺᬱ᭄ᬡᬵᬓᬵᬮᬦᬶᬓᬦᬂᬯᬸᬮᬦ᭄᭞ᬧᬦᬸᬮᬫᬾᬦᬾᬲᬂᬤᬾᬯᬶ᭞ᬫᬗ᭄ᬤᬳᬕ᭄ᬮᬶᬲ᭄ᬧ᭄ᬚᬄ᭞

